
Записник

 од состанокот Коалцијата Македонија без дискриминација 
одржан на 3 окотмври 2008 година, 12 часот, Полио Плус, Скопје

Присутни: Ана Стојкова „Македонски Хелскиншки Комитет„, Звонко Шаврески, „Полио Плус„, Хајди Штерјова „ХОПС„, Мухамед Точи и Александра Бојаџиева, ХДЗР „Месечина“; Емина Нурединоска, МЦМС, Наташа Постоловска, „Полио Плус„ и како што беше најавено, Силва Пешиќ, од Канцеларијата на постојаниот координатор на ООН.

Претседавач и записничар: Наташа Постоловска

Дневен ред 
1. Предлогот на закон за заштита од дискриминација и понатамошните чекори; 

2. Универзално периодично известување;
3. Случај „Питачење„ и пристапот на Коалицијата во слични случаи;
4. Разно.
1. Вовед за првата точка даде Наташа Постоловска (НП), која информира дека Анализата на предлогот за донесување на закон со предлог на закон е направена, во истата се имплементирани забелешките од страна на граѓанските организации-членки на Коалицијата и истата е доставена до МТСП. Во врска со ова потребно е д се определат лицата што би биле на состанокот со МТСП, а Наташа треба да го закаже истиот во текот на неделата. 
Присустните заклучија дека треба да присуствуваат не повеќе од 2-3 претставници, а предложени беа Тони Менкиновски, Наташа Постоловска и Звонко Шаврески. Доколку има други предлози или сугестии, организациите што не беа присутни на средбата, можат да се изјаснат по добивањето на записникот.
Исто така, Н. Постоловска ја сподели информацијата добиена од МТСП за претстојните дебати за законот во нивна организаиција и тоа:
8 Октомври – Куманово, со почеток во 10.00 часот 

15 Октомври – Велес, со почеток во 10.00 часот 
15 Октомври – Штип, со почеток во 14.00 часот 
Е. Нурединовска (ЕН) потсети дека истиот тој ден (на 15 Октомври) е и дебатата што ја организира Канцеларијата на народниот правобранител. 
Исто така, во овој период е и напредната обука за недискриминација.
Се заклучи да се достави информацијата до сите членки на Коалацијата, а истите понатаму да ја проследат до локални организации. За ова, треба да се направи план, кој каде точно ќе се појави, а ЕН потенцира дека претставник од Секретаријатот е пожелно да присуствува на сите дебати, како би се информирале на време и би можеле да имаме сите континуитет во следењето на настаните и дискусиите, но најважно е дека, преку нашето присуство и дискусии би ја запознале јавноста и со нашите предлози и ставови.

Заклучок:  сите организации да се изјаснат доколку претставник од кај нив е во можност да присуствува на некоја од 4-те горенаведени дебати, како би можеле сите да ги покриеме.
По првата точка зема збор и Силва Пешиќ (за потсетување, првичното мислење и препораки од нејзината Канцеларија беа пратени до МТСП заедно со нашето мислење), која напомена дека процесот уште не е ниту во прва фаза, имајќи го предвид Деловникот на Собранието, но дека очигледно погрешно се толкува целиот процес, на што НП информира дека во НПАА 2008 (Листа на правни акти 2008-2014)  е планирано законот да биде доставен до Влада на 1.11. 2008, додека на 31.12.2008 до Собрание на РМ, а постапката е изречно наведена во Програмата дека ќе биде редовна. 
Исто така, Силва Пешиќ напомена дека е можно да се обезбеди мислење од ООН по текстот на законот во периодот откако во Собранието ќе биде изгласана потребата од донесување на законот. 

2. По однос на втората точка за организирање на Коалицијата за подготовка на Универзално периодично известување до Советот за човекови права при ООН, Силва Пешиќ ги информира присутните за важноста на подготвката на наш, заеднички извештај, „се охрабруваат големи Коалиции„, рокот е до 10 ноември, секоја организација може да подготви свој извештај, но значајно е да направиме еден заеднички. Тука ХОПС, Месечина, Македонксиот хелсиншки комитет (а претходно и АДИ), пројавија интерес за индивидуално известување, но, најавија дека исто така се заинтересирани и за заедничко известување во рамките на Коалицијата.
Предлогот е да се направи една работилница со заинтересираните организации, каде би се дошло до релевантни и оддржливи информации и да се дефинира тимот за работа.

Тука НП и Силва Пешиќ потсетија дека Јана Лозановска (моментално ангажирана во Евробалкан), учестувала во креирањето на овој механизам и може да се искористи нејзиното искуство и знаење при подготвката на истиот. 

Присутните го поставија прашањето за улогата на Евробалкан (имајќи предвид дека истата не е „активистичка организација„)

Важно: По состанокот, НП направи консултации со Јана Лозановска, која даде до знаење дека доколку е потребно, нејзиниот придонес може да биде и надвор од  Евробалкан, истиот би бил волонтерски (за нејзе е значајно да го подготвиме извештајот, а не финансискиот надоместок), додека Евробалкан има одредени податоци за родовите прашања и тука може да даде придонес.
Заклучок: сите организации да се изјаснат дали ќе учестваваат во подготовката, како и за сите отворени дилеми, а во наш заеднички интерес е, како и во интерес на времето, да се изјасниме побрзо. Секретаријатот би ја презел обврската за организирање на средба, работилница. 

3. Во врска со третата точка, Случај „Питачење„ и пристапот на Коалицијата во слични случаи, повторно се наметна прашањето како и кога коалицијата треба да реагира, а реакцијата да биде навремена. 

Мухамед Точи го изрази своето разочарување дека одговорот од членките на организацијата не бил сестран, ниту пак навремен. НП го постави прашањето за делокругот на работа на Коалицијата, но и ингеренциите на Секретаријатот и (не)самостојноста при донесување на одлуки за соодветна реакција во вакви случаи. 

Тука ЕН потенцира дека не мора да се чека на регистација на Коалицијата поврзан со добивањето на грантот од ЕИДХР, доколку наоѓаме за потребно, можеме да го направиме тоа порано, на што се надоврза НП, предлагајќи да се подготват сите документи, посебно да се дефинираат стратешките правци на Коалицијата. 

Заклучок: неоходно што побрзо да се дефинира делокругот и начинот на работа на Секретаријатот и Коалцијата, што може да се направи на работилница, доколку се согласат членките. Истите можат да се изјаснат по добивање на записникот, и доколку  постои согласност, да се определи датум и место за работилницата.
4. По точка разно се дискутираше за можноста за организирање на студиска посета за владини претставници и парламетнарци во Бугарија, на Комисијата за човекови права, со цел да се запознаат подобро со институционаланата рамка за заштита од дискриминација. Секретаријатот треба да ја испита можноста за студиската посета, додека најсоодветен термин е периодот кога законот еднаш ќе се најде пред пратениците (јануари, фебруари).
По исцрпување на дневниот ред состанокот заврши во 14:30 часот.

Скопје, 03. 10. 2008 година
